
RELACION 
PËR 

PROJEKTVENDIMIN  

 

PËR  
MIRATIMIN E LLOJIT TË TË DHËNAVE QË TRANSMETOHEN NGA PAJISJA 

ELEKTRONIKE E IDENTIFIKIMIT DREJT INFRASTRUKTURËS SË 
TEKNOLOGJISË SË INFORMACIONIT DHE KOMUNIKIMIT (TIK) TË KQZ DHE 

RREGULLAT PËR MËNYRËN E TRANSMETIMIT TË TYRE  
 
 

I. VLERËSIMI I LIGJSHMËRISË DHE HARMONIZIMI ME LEGJISLACIONIN NË FUQI  

Referuar nenit 20, pika 1, shkronjat “e” dhe ‘’ë’’ dhe nenit 22, pikat 1 dhe 3, të ligjit nr. 10019, 
datë 29.12.2008 “Kodi Zgjedhor i Republikës së Shqipërisë”, të ndryshuar, parashikohet 
kompetenca e Komisionit Rregullator për të shqyrtuar dhe miratuar projektakte me karakter 
normativ, të përgatitura nga administrata e KQZ-së ose nga anëtarët e tij, për përdorimin e 
sistemeve apo pajisjeve të teknologjisë së informacionit për mbulimin e aspekteve apo 
procedurave të veçanta të procesit zgjedhor, ose heqjen e tyre nga përdorimi. 
 

II. PËRMBLEDHJE SHPJEGUESE E PËRMBAJTJES SË PROJEKTAKTIT 

Na bazë e për zbatim të vendimin nr. 5 datë 31.10.2020, të Komisionit Rregullator “Për llojin 
dhe karakteristikat teknike që duhet të plotësojnë sistemet dhe pajisjet e identifikimit 
elektronik të zgjedhësve që prokurohen dhe përdoren në zgjedhje në Republikën e 
Shqipërisë” i ndryshuar, ngarkohet administrata e KQZ për te përshtatur nga pikëpamja 
teknike Pajisjen Elektronike te Identifikimit (PEI) me qellim transmetimin e te dhënave 
statistikore në mënyrë të sigurt dhe pa cenuar integritetin e informacionit të transmetuar.  Si 
rrjedhojë, qëllimi i këtij vendimi është të përcaktojë në mënyrë  të detajuar llojin e të dhënave 
që transmeton PEI dhe rregullat për mënyrën transmetimit të tyre  
 
Kjo përshtatje teknike mundëson transmetimin e të dhënave statistikore nga pajisja PEI drejt 
TIK të KQZ-së dhe jo anasjelltas, e më pas drejt dashboardit, i cili do të aksesohet vetëm nga 
stafi i autorizuar i KQZ për të monitoruar te dhënat. Transmetimi i të dhënave në këtë mënyrë 
rrit saktësinë në marrjen e informacionit dhe garanton atë në kohë të shpejt. 

PEI-t janë pajisje të sigurta që mundësojnë identifikimin elektronik duke e ruajtur 
informacionin në memorie fizike të veçantë, të cilat në përfundim të procesit qendërzohen 
në SEIV e nga ku nxirret informacioni i saktë në lidhje me pjesëmarrjen.  
 
Të dhënat që do të transmetohen janë: 
Numrin e pajisjeve të konfiguruar, 
Numrin e PEI ku procesi i identifikimi është hapur, 
Numrin e PEI ku procesi identifikimi është mbyllur, 
Numrin e votuesve që janë identifikuar, 
Numrin e votuesve sipas gjinisë (femra/meshkuj), 
Numrin e votuesve për herë të parë (18+) vjeç, 
Numrin e votuesve sipas grupmoshës (18-24, 25-34, 35-44, 45-54, 55-64,     65+), 
Numrin e votuesve të identifikuar me shenja gishtërinjsh,  
Numrin e votuesve të identifikuar pa shenja gishtërinjsh,  
Numrin e votuesve të veçantë, 
Numrin e votuesve me vendim gjykate,  
Numrin e votuesve të verifikuar në qendrën e votimit të gabuar (zgjedhës të cilit 
dokumenti i identifikimit i është skanuar nga PEI dhe nga skanimi rezulton se ai votues 
duhet të paraqitet në një tjetër qendër votimi), 
Numrin e tentativave të dyfishta të identifikimit. 
 
Të dhënat e gjeneruara nga PEI si rrjedhojë e identifikimit të zgjedhësve, do të 
transmetohen nëpërmjet një modemi USB, me kartë SIM, i cili vendoset në një nga portat 
USB të PEI 
Modemi USB do të konfigurohet në mjediset e KQZ-së vetem nga stafi i këtij të fundit gjatë 
procesit të përgatitjes së pajisjeve të identifikimit.  
Kapaku i folesë ku vendoset modemi duhet te vuloset fizikisht me kode sigurie nga stafi i 
KQZ-së. Numrat serial të kodeve mbahen shënim në procesverbal në dërgim dhe 
kontrollohen në kthim nga stafi i KQZ-së për të vërtetuar paprekshmërinë.  
Siguria e infomacionit zbatohet nëpërmjet certifikatave dhe çelësave të enkriptuar.  
Transmetimi i të dhënave ndodh me frekuencë orare periodike. Transmetimi, në varësi 
edhe të shpejtësisë së internetit, parashikohet të marrë vetëm disa sekonda kohë. Pra, 
pajisja është e lidhur me internetin, në një kah (one-ëay) vetëm në intervalin kohor të 
transmetimit.  
Informacioni do të transmetohet nga PEI në TIK të KQZ-së, ku akses do të kenë vetëm stafi 
i autorizuar i KQZ-së. 
Informacioni i transmetuar, shfaqet në dashboard dhe mund të aksesohet vetëm nga stafi 
i autorizuar i KQZ-së.  
 
Garancitë lidhur me sigurinë e informacionit: Informacioni është një transmetim vetëm 
me një kah, one way (vetëm dalës dhe jo me dy kahe, two-ways communication, hyrës dhe 

dalës), pra kemi vetëm dalje të informacionit nga pajisja. Për më tepër, metoda e 
menanxhimit të informacionit në pajisje është read-only, pra është e pamundur të 
modifikohet informacioni në pajisje, me fjalë të tjera të manipulohen të dhënat në të. 
Pajisja është ndërtuar në mënyrë të tillë që i gjithë informacioni pritës është I bllokuar. 
Portat logjike hyrëse janë të mbyllura. Informacioni i transmetuar do të përfshijë vetëm të 
dhënat e përcaktuara në këtë projektvendim. 
  
Avantazhet: Disponimi i informacionit me frekuence çdo një-orë rreth pjesëmarrjes së 
zgjedhësve në mënyrë më të saktë, të plotë dhe të shpejt në rang vendi, në raport me 
metodën klasike të kampionimit të përdorur deri më sot nga KQZ-ja.  
  
 
Për sa më sipër në këtë relacion, Komisioneri Shtetëror i Zgjedhjeve dhe Nënkomisioneri 
Shtetëror i Zgjedhjeve, brenda kompetencave dhe në respektim të detyrimeve e afateve 
ligjore të përcaktuara në ligjin nr. 10019, datë 29.12.2008, “Kodi Zgjedhor i Republikës së 
Shqipërisë”, të ndryshuar, i propozojnë Komisionit Rregullator për shqyrtim dhe miratim, 
projektvendimin ““Për miratimin e llojit të të dhënave që transmetohen nga pajisja 
elektronike e identifikimit drejt infrastrukturës së teknologjisë së informacionit dhe 
komunikimit (TIK) të KQZ dhe rregullat për mënyrën e transmetimit të tyre””. 
 

 
Nënkomisioneri Shtetëror i Zgjedhjeve          Komisioneri Shtetëror i Zgjedhjeve 
  
Lealba PELINKU                                 Ilirjan CELIBASHI 

   1 “Për miratimin e llojit të të dhënave që transmetohen 
nga pajisja elektronike e identifikimit drejt 
infrastrukturës së teknologjisë së informacionit dhe 
komunikimit (TIK) të KQZ dhe rregullat për mënyrën e 
transmetimit të tyre” 
 

Data:   .2.2023 Nr:   
Ora:   

 
REPUBLIKA E SHQIPËRISË 

KOMISIONI QENDROR I ZGJEDHJEVE 
 
 
  Komisioni Rregullator 

 
 

 

 

      

P R O J E K T V E N D I M 

PËR 

MIRATIMIN E LLOJIT TË TË DHËNAVE QË TRANSMETOHEN NGA PAJISJA ELEKTRONIKE E 
IDENTIFIKIMIT DREJT INFRASTRUKTURËS SË TEKNOLOGJISË SË INFORMACIONIT DHE 

KOMUNIKIMIT (TIK) TË KQZ DHE RREGULLAT PËR MËNYRËN E TRANSMETIMIT TË TYRE 

 

Në mbështetje të nenit 20, pikat 1, shkronja “e” dhe të nenit 22, pikat 1 dhe 3, të ligjit nr. 
10019, datë 29.12.2008, “Kodi Zgjedhor i Republikës së Shqipërisë”, të ndryshuar, me 
propozimin e Komisionerit Shtetëror të Zgjedhjeve dhe Nënkomisionerit Shtetëror të 
Zgjedhjeve,  Komisioni Rregullator 

 
V E N D O S I: 

 
 

1. Të dhënat që do të transmetohen gjatë ditës së zgjedhjeve nga pajisja elektronike e 
identifikimit (PEI) drejt infrastrukturës së teknologjisë së informacionit dhe 
komunikimit (TIK) të KQZ përfshijnë: 

a) Numrin e pajisjeve të konfiguruar, 
b) Numrin e PEI ku procesi i identifikimi është hapur, 
c)        Numrin e PEI ku procesi identifikimi është mbyllur, 
d) Numrin e votuesve që janë identifikuar, 
e) Numrin e votuesve sipas gjinisë (femra/meshkuj), 
f)        Numrin e votuesve për herë të parë (18+) vjeç, 
g) Numrin e votuesve sipas grupmoshës (18-24, 25-34, 35-44, 45-54, 55-64,     

65+), 
h) Numrin e votuesve të identifikuar me shenja gishtërinjsh,  
i)        Numrin e votuesve të identifikuar pa shenja gishtërinjsh,  
j)        Numrin e votuesve të veçantë, 
k) Numrin e votuesve me vendim gjykate,  
l)        Numrin e votuesve të verifikuar në qendrën e votimit të gabuar 

        Data:        .1.2023                     Nr:          Ora: 00:00 



   
 

 
                                         
  

   2 “Për miratimin e llojit të të dhënave që transmetohen 
nga pajisja elektronike e identifikimit drejt 
infrastrukturës së teknologjisë së informacionit dhe 
komunikimit (TIK) të KQZ dhe rregullat për mënyrën e 
transmetimit të tyre” 
 

Data:   .2.2023 Nr:   
Ora:   

(zgjedhës të cilit dokumenti i identifikimit i është skanuar nga PEI dhe 
nga skanimi rezulton se ai votues duhet të paraqitet në një tjetër 
qendër votimi), 

m) Numrin e tentativave të dyfishta të identifikimit. 
 

2. Të dhënat e përcaktuara në pikën 1 të këtij vendimi, do të transmetohen nëpërmjet 
një modemi USB, me kartë SIM, i cili vendoset në një nga portat USB të PEI. 

3. Modemi USB konfigurohet në mjediset e KQZ-së vetëm nga stafi i këtij të fundit gjatë 
procesit të përgatitjes së PEI.  

4. Kapaku i folesë ku vendoset modemi duhet te vuloset fizikisht me kode sigurie nga 
stafi i KQZ-së. Numrat serial të kodeve të sigurisë mbahen shënim në procesverbal në 
momentin e dërgimit të PEI dhe kontrollohen në kthim nga stafi i KQZ-së për të 
vërtetuar paprekshmërinë.  

5. Siguria e informacionit zbatohet nëpërmjet certifikatave dhe çelësave të enkriptuar. 
6. Transmetimi i të dhënave ndodh me frekuencë orare periodike.  
7. Informacioni që do te transmetohet nga PEI drejt TIK të KQZ aksesohet vetëm nga stafi 

i KQZ. 
8. Ngarkohet administrata e Komisionit Qendror të Zgjedhjeve për zbatimin e këtij 

vendimi. 
9. Ky vendim hyn në fuqi menjëherë dhe publikohet në faqen elektronike zyrtare të 

Komisionit Qendror të Zgjedhjeve. 
10. Kundër këtij vendimi mund të bëhet ankim në Kolegjin Zgjedhor Gjyqësor, pranë 

Gjykatës Administrative të Apelit Tiranë, brenda 5 (pesë) ditëve nga shpallja e tij. 
 
Ilirjana NANO        Kryetar  

  

Arens ÇELA     Anëtar  

 

Dritan ÇAKA                 Anëtar 

 

Helga VUKAJ        Anëtar  

  

Muharrem ÇAKAJ   Anëtar 

